
					此页尚未校对




　〈已乎一日內出片𥿄指幾个名字某入閣某入閣則吾輩束手而已今數士竟是吾輩人當一心協力也士奇〉

　〈服其言〉

遣使齎勑旌吉安府義民周怡等復其家怡等詣闕謝各

置勑書樓以彰思寵

　〈廬陵周怡周仁吉水葢汝志李惟霖永豊楊子最羅修齡蕭煥圭永新賀祈年賀孟璉安福張濟泰和楊孟辨〉

　〈各出粟二千石佐官以備賑飢夫以一黃𥿄而易二千石遂可以活二千飢民所操約而所濟博救荒良策奠〉

　〈踰于此成化以後乃變而爲生員納栗入監之令遂流于鬻爵賣官　祖宗良法美意無復存矣可勝嘆哉〉

辛酉〈正統六年〉

春命定西伯蔣貴爲征夷將軍總兵征麓川以太監吉祥

監督軍務兵部尙書王驥提督軍務○侍讀劉球上言曰

帝王馭夷狄不窮兵於小敵以傷生靈惟防患于大寇以

安中國今北虜脫歡也先父子倂吞諸部深謀入寇而思

任發依阻山谷悔過乞降議者乃釋豺狼攻犬豕舍門庭

之近圖邊徼之遠非計之得也臣愚以爲麓川僻陋滅之

不爲武釋之不爲怯至于西北諸邊宜謹烽堠修墩堡選

將帥練士卒豐糧餉備器械馬爲有備無患振不能從

贈國初死節翰林侍制王禕爲翰林學士賜謚忠文

十月修建奉天華葢謹身三殿及乾淸坤寧二宮成

十一月朔　上御奉天殿朝羣臣赦天下

　〈按三殿自永樂辛丑災歷洪熙宣德至此垂二紀方修建　仁宣二祖恭儉之德謹天戒重民勞之意至矣〉

--

詔京師名衙門除行在之稱永樂初議遷都設六部等衙

門各稱行在某部十八年定都于北除行在二字其舊在

南京者加南京二字洪熙初　仁宗欲囘都南京北京各

衙門復稱行在至是宮殿完仍定都北京復除行在二字

遂爲永制

　〈陳建曰古今天下大都會有四曰長安曰洛陽日往日燕固皆建都之地然論盡善則皆不如洛陽何也夫建〉

　〈都之要一形勢險固二漕運便利三居中而應四方長安雖形勝而漕運艱難汴梁居四方之中而平夷無險〉

　〈四面受敵惟洛陽三善咸備故宋范仲淹深欲營都而時憚興作識者恨焉國初懿文太子受命歷相都邑亦〉

　〈以洛陽爲上使懿文不蚤世遷都必矣幽燕形勢自昔稱雄會通漕運建都宜矣然北距塞不二百里無藩籬〉

　〈之固而天子自爲守南距珠厓六詔殆萬理而筵非所謂居中而應四方矣使吾中國武備常如祖宗之盛可〉

　〈也苟邊圉不固則胡騎疾馳自潮河川古北口一日可至城下且近日紫荆諸關往往失守則形勢失矣黃河〉

　〈遷徙衝決不常而轉漕幾于不便矣每秋高馬肥胡兒輒起搶黃裏之想所幸者國家福祚無疆而胡人惟利〉

　〈抄掠焂來忽去無爭王競帝之志耳又或如丘文莊所慮虜騎疾馳進據臨淸咽喉之地則形勢與漕運幷失〉

　〈之矣可慮不尤甚乎祖宗之時只知其甲兵之強國勢之盛都南都北無所不可而不知強弱無常形盛衰無〉

　〈定理創業方興之勢與承平恬嬉之勢固倍蓰什百不侔也今嘉靖聖天子勵精圖治而醜虜猶時肆憑陵胡〉

　〈馬直抵近郊京師九門爲之晝閉昌平陵寢爲之震驚居庸紫荆爲虜坦途良鄉通州爲虜外府數十年後吾〉

　〈不知其所終矣𣏌人深有憂焉〉

右副都御史吳訥乞致仕許之

　〈訥蘇州常熟人永樂末舉醫生至南京　仁宗監國聞其賢命敎功臣子弟遂拜監察御史歷陞僉都副都御〉

　〈史懇乞致仕訥履方居約不以窮達易所守還家閉門著述所著有思菴前後集性理羣書補註小學集解文〉

